
PER RATIFIKIMIN E “MARREVESHJES SHUMEPALESHE “PER NGRITJEN E NJE RRJETI
HEKURUDHOR, TE PERFORMANCES SE LARTE, NE EUROPEN JUGLINDORE™”

Né mbéshtetje té neneve 78, 83 pika 1 dhe 121 té Kushtetutés, me propozimin e Késhillit t&¢ Ministrave,

KUVENDI
| REPUBLIKES SE SHQIPERISE

VENDOSI:
Neni 1

Ratifikohet “Marréveshja shumépaléshe “Pér ngritjen e njé rrjeti hekurudhor, té performancés sé larté,
né Europén Juglindore™”.

Neni 2
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.5094, daté 2.11.2006 té Presidentit t€ Republikés sé Shqipérisé, Alfred
Moisiu

MARREVESHJA
MBI NGRITJEN E NJE RRIETI HEKURUDHOR TE PERFORMANCES SE LARTE NE EUROPEN
JUGLINDORE
(ATHINE, 27 JANAR 2006)

Ministrat ~ pérgjegjés pér bashkérendimin e aktivitetit t& transportit né vendet e procesit té
bashképunimit t& Europés Juglindore (SEECP), kétu e tutje té referuara si “Palét”:

- té ndérgjegjshém qgé njé sistem transporti efikas éshté thelbésor pér zhvillimin ekonomik dhe social té
Europés Juglindore;

- me déshirén pér té shfrytézuar avantazhet e natyrshme té hekurudhés mbi llojet e tjera té transportit
pér lloje té caktuara té€ udhétimit dhe pér té pérmbysur rénien né pjesét modale gé transporti hekurudhor ka
pésuar né dekadat e fundit;

- 16 vetédijshém gé rrjeti aktual hekurudhor vuan nga njé shpejtési e ulét pérfituese (60 km/h), kapacitet
i pamjaftueshém né linjat kryesore ndérmjet gendrave kryesore urbane, vonesa té tepruara né kalimet kufitare,
nga cilésia e ulét e shérbimit pér transportin e udhétaréve, ngarkesave dhe transportit intermodal dhe gé ka
nevojé pér pérmirésime pérkatése legjislative;

- duke reflektuar mbi véshtirésité gé ende ndeshen nga transporti hekurudhor né kalimet kufitare, té
cilat jané té démshme pér lévizjen eficente t€ udhétaréve dhe mallrave;

- té angazhuar pér té arritur sinergji ndérmjet pérpjekjeve gé ata ndérmarrin pér té€ pérmirésuar cilésiné
dhe shpejtésiné e transportit hekurudhor né té gjithé rrjetin, duke bashkérenduar aktivitetet e tyre;

- duke pasur parasysh qé zhvillimi i njé rrjeti té vérteté té shpejtésisé sé larté éshté njé géllim afatgjaté
gé e kané té gjithé;

- té bindur gé né ményré gé té vendosen bazat pér realizimin e mundshém té njé rrjeti té vérteté té
shpejtésisé sé larté, Palét duhet té realizojné né periudhén nga afatshkurtér né afatmesme njé “Rrjet té
performancés sé larté” me shpejtési mesatare té rrjetit deri né 160 km/h, gé pritet té arrihet sipas etapave, dhe
duhet t& pérmbushin gjithashtu edhe specifikimet teknike pér ndérveprim;

- duke véné re se né cuarjen pérpara té géllimeve té késaj Marréveshjeje, Palét do té ulin né ményré
graduale kohén e udhétimit né rrjet, duke e béré késhtu mé térhegése pér udhétarét;

duke marré né konsideraté se kohét e udhétimit té reduktuara né ményré graduale do ta béjné mé
térheqgés rrjetin hekurudhor pér trafikun e mallrave;

- duke theksuar gatishmériné e tyre pér té mundésuar, né kuadrin e skemave kombétare ose
ndérkombétare té financimit, investimet e kérkuara pér té realizuar pérmirésime né rrjet dhe mjetet e lévizshme,
me géllim qé té zbatohet njé politiké kombétare e investimeve té drejtpérdrejta né mjetet e 1évizshme, pér té
arritur njé zgjidhje té ploté dhe pérmirésuar nivelet e shérbimit;



- duke pohuar gatishmériné e tyre pér té respektuar dispozitat ekzistuese ligjore, té cilat rregullojné
transportin hekurudhor dhe vecanérisht legjislacionin e BE-sé dhe normat e UN/ECE;

- duke véné re angazhimet e disa paléve, gé lindin nga anétarésimi ose anétarésimi i tyre i mundshém né
BE;

- té vetédijshém pér angazhimet e tyre gé rrjedhin nga marréveshjet shumépaléshe (pér shembull AGC
dhe AGTC) dhe konventat kryesore (pér shembull COTIF) né fushén e transportit hekurudhor, si dhe nga
marréveshjet dypaléshe;

- duke garantuar mbéshtetjen e tyre t& ploté pér strukturén e menaxhimit té projektit t& pérshkruar mé
poshté né kété Marréveshje, né ményré gé té lehtésojé rolin e saj pér té siguruar zbatimin e njé programi
koherent, efektiv, efigent dhe transparent té aktiviteteve,

kané réné dakord si mé poshté vijon:

Neni 1
Qéllimi

Kjo Marréveshje ka pér géllim zbatimin né Europén Juglindore té njé rrjeti t& performancés sé larté té
hekurudhave pér transportin pér udhétarét, ngarkesat dhe transportin intermodal, duke ofruar ndérlidhje
hekurudhore mé konkurruese, me kohé shumé mé té shkurtér ndérmjet gendrave kryesore urbane dhe tregtare.

Neni 2
Fusha e zbatimit

Kjo Marréveshje zbatohet pér akset hekurudhore né Europén Juglindore gé mendohen té jené té njé
cilésie té larté pér t’u pérfshiré né rrietin e performancés sé larté dhe gqé pérmbushin disa kritere cilésie, té
caktuara nga komiteti drejtues. Pér shembull:

- Akset gé jané pjesé e rrjetit transeuropian, korridoreve paneuropiane ose aksit juglindor;

- Akset gé priten té arrijné njé shpejtési té planifikuar prej 160 km/h deri né vitin 2020, né fazat té cilat
do té pércaktohen nga komiteti drejtues i referuar né nenin 4.

Rrjeti i performancés sé larté pérbéhet nga 16 akse hekurudhore té identifikuara mé poshté dhe né
hartén e rrjetit né shtojcén bashkélidhur.

1. Athiné — Selanik — Shkup — Nish — Beograd — Zagreb (Ljubljana — Salcburg)

2. (Budapest —) Subotica — Beograd — Dimitrovgrad — Sofie — Plovdiv — Stamboll -
Ankara — Adana/Sivas

3. Konstancé — Bukuresht — Brasov — Arad (-Vjeng)

4, Durrés — Tirana — Qafé-Thané — Kicevo — Shkup — Kriva Palanka — Gueshevo —
Sofia — Plovdiv — Stara Zagora — VVarna/Burgas

5. Strymonas — Kulata — Sofie - Gorna Oryahovica -Varna

6. Veles—Bitola—Florina—Amyntaio/Kalambaka—Janiné—Igumenicé/Selanik

7. Selanik — Pehlivankoy - Stamboll — Eskisehir — Izmir

8. Ploce - Sarajevé — Vrpolje — Osijek (-Budapest)

9. Bar - Potgoricé — Beograd

10. Podgoricé — Tirana-Durrés

11, Bukuresht — Krajove — Timisoara/Arad — Beograd

12. Krajove — Calafet — Vidin — Sofia

13. (Kuchurgan) — Chisinau — Ungheni — lasi — Pascani — Bukuresht — Giurgiu —
Russe — Gorna Oryahovica — Stara Zagora — Pythion

14, (Budapest -) Zagreb — Rijeka

15. Zagreb- (Maribor-Graz)

16. (Zagreb)-Dobrljin-Banjaluka-Doboj-Tuzla- (Beograd)

Neni 3

Shpejtésia pérfituese

Shpejtésia pérfituese e rrjetit té performancés sé larté (si¢ pérshkruhet mé sipér né nenin 2) éshté té
paktén 130 km/h pér trenat e udhétaréve me njé shpejtési minimale té projektuar prej 160km/h (gé rritet deri né
220km/h né seksione té caktuara, ku té jeté e mundur) pér operimin me trenat mé té shpejté.

Palét e késaj Marréveshjeje do té marrin té gjitha masat dhe iniciativat pér arritjen e kétij objektivi.

Shpejtésia pérfituese pér trenat e mallrave do té rregullohet pérkatésisht, né lidhje me shpejtésiné e



trenave té udhétaréve.

Neni 4
Bashkérendimi dhe zbatimi

Njé komitet drejtues, i pérbéré nga pérfagésues té Paléve dhe organizatat e tyre kombétare té
hekurudhave, krijohet mbi bazén e késaj Marréveshjeje.

Objektivat e komitetit drejtues jané: identifikimi, koordinimi, mbéshtetja, lehtésimi, monitorimi dhe
rishikimi i zbatimit t& veprimeve té kérkuara pér arritjen e géllimit té késaj Marréveshjeje.

Komiteti drejtues cakton kryetarin e tij t& paré né mbledhjen e paré. Kryesia kalon me rotacion midis
Paléve, sipas pérshkrimit né rregullat procedurale.

Komiteti drejtues mblidhet njé heré né vit (ose mé shpesh, nése kérkohet).

Ai miraton me unanimitet rregullat procedurale, pasi té jené miratuar nga Palét.

Pérfagésuesit e sektorit privat té institucioneve ndérkombétare financiare dhe organeve té tjera, si dhe
zyrtaré vendas mund té ftohen né mbledhjet e komitetit drejtues, sipas rastit.

Komiteti drejtues ngre njé sekretariat teknik pér t& dhéné mbéshtetje teknike dhe me informacion, sipas
nevojés.

Gjuha e punés sé komitetit drejtues éshté anglishtja.

SERG (Grupi i Hekurudhave té Europés Juglindore) i UIC (Unioni Ndérkombétar i Hekurudhave) dhe
organizata té tjera kompetente mund té pérfshihen, gjithashtu, né arritjen e kétyre objektivave.

Neni 5
Standardet minimale teknike

Palét, népérmjet njé komiteti drejtues, vendosin njé grup standardesh té pérbashkéta teknike pér té cilat
ata sigurojné gé seksionet e rrjetit t& performancés sé larté gé zbatohen brenda territorit té tyre, té jené té
pérputhshme.

Palét asistohen né arritjen e kétyre standardeve teknike nga aktivitetet e komitetit drejtues pér té
vendosur specifikime teknike té pérbashkéta, pér té vendosur dhe menaxhuar njé regjistér té kérkesave teknike
nga Palét e késaj Marréveshjeje dhe zéra pér pérfshirjen né programin e punimeve kryesore, si ato né lidhje me
infrastrukturén, mjetet e 1évizshme, ndéroperimin dhe kontrollet kufitare, pér té vlerésuar kostot e punimeve
kryesore dhe iniciativave, pér té siguruar asistencé teknike pér Palét, pér té shpejtuar paraqgitjen e teknologjive
novatore dhe praktikave t& menaxhimit té rrjetit dhe pér té siguruar té dhéna teknike dhe kartografike pér té
mbéshtetur hartimin e dokumenteve té vlerésimit.

Neni 6
Pérmirésime ndaj cilésisé sé shérbimit

Palét bien dakord té identifikojné dhe ekzekutojné, kur éshté e mundur, népérmjet agjencisé sé
organizatave té tyre kombétare hekurudhore dhe ndérmarrjeve hekurudhore, gé operojné né territoret e tyre,
masat fizike dhe jofizike pér té pérmirésuar nivelin e pérgjithshém té cilésisé sé shérbimit, i provuar nga
pérdoruesit e rrjetit.

Masat dhe iniciativat e ndérmarra me objektivin e pérmirésimit t& cilésisé sé shérbimit mund té
pérfshijné rritjen e frekuencave té shérbimit, rinovimin ose pérmirésimin e mjeteve té lévizshme dhe
infrastrukturés né dhe pérreth stacioneve, lehtésimin dhe pérmirésimin e cilésisé sé ¢cdo procedure kontrolli
dokumentesh ose procedurave doganore té kérkuara pér udhétarét né udhétimet ndérkombétare dhe dhénien e
shérbimeve té cilésisé sé larté pér klientin para dhe pas shitjeve (pér shembull shitja e biletave népérmjet
internetit, faturé elektronike e shogérimit t& mallit, dorézimi né shtépi etj.).

Neni 7
Eliminimi i vonesave né kalimet kufitare

Palét ndérmarrin té eliminojné vonesat e tepérta té trenave né kalimet kufitare, duke identifikuar dhe
ekzekutuar masat dhe iniciativat qé do té zvogélojné kohén e kérkuar pér té plotésuar procedurat e kalimeve
kufitare dhe/ose duke zbatuar pérmirésime pér infrastrukturén hekurudhore dhe té kalimeve kufitare, té cilat
lehtésojné kalimin e efektshém té trenave dhe udhétaréve né kufi (pér shembull arritja e sistemeve té



transmetimit t& t& dhénave pér dhénien e informacionit né kufi para arritjes sé trenave). Ato marrin pérsipér
gjithashtu té arrijné/pérmirésojné marréveshjet pér kalimin e kufirit pér trajtimin e trafikut ndérkufitar, me géllim
gé té eliminojné vonesat né pikat e kalimeve kufitare.

Né vecanti, ata ekzekutojné né dy faza eliminimin e kérkesave pér trenat gé té ndalojné pér kontrollet
doganore dhe té pasaportave né kalimet kufitare, duke marré masat pér kryerjen e kontrolleve té€ duhura gjaté
udhétimit. Né fazén e paré Palét e késaj Marréveshjeje do té rregullojné reciprokisht gé trenat té ndalojné vetém
né njé nga pikat e tyre kufitare gé jané ballé pér balle. Né fazén e dyté ata do té rregullojné reciprokisht
eliminimin plotésisht té t& gjitha kérkesave gé trenat e udhétaréve té ndalojné pér procedurat e pikés kufitare,
ndérsa té gjitha procedurat e kontrollit doganor dhe pasaportave kryhen pas késaj, gjaté udhétimit me ané té
satelitit ose teknologjive té tjera novatore.

Té gjitha aktivitetet dhe/ose masat e kryera né lidhje me kété Marréveshje nuk duhet t€ cojné né
modifikimin e ndonjé procedure t& kryer nga organet e autorizuara né kufijté e brendshém ose té jashtém té BE-
sé, si¢ pércaktohet nga BE-ja ose legjislacioni kombétar. Pér mé tepér, kéto aktivitete/masa nuk duhet té cenojné
kérkesat e sigurisé pér té luftuar kundér té gjitha formave té kontrabandés, migrimit t& paligjshém, trafikimit té
genieve njerézore, arméve dhe léndéve narkotike.

Neni 8
Menaxhimi i projektit

Komiteti drejtues lehtéson bashkérendimin efektiv té aktiviteteve t€ ndérmarra nga Palét brenda
kontekstit t¢ Marréveshjes, duke hartuar njé program té detajuar té€ veprimeve gé do té ndérmerren, duke
monitoruar zbatimin e programit, duke identifikuar shmangiet nga programi dhe duke ndérhyré pér zgjidhjen e
kétyre shmangieve.

Neni 9
Financimi

Komiteti drejtues asiston Palét (dhe autoritetet e tyre pérkatése) pér té kryer, né lidhje me planifikimin e
investimeve, vlerésime té plota ekonomike dhe pérgatitjen e dokumenteve té vlerésimit. Pér mé tepér komiteti
drejtues heton burimet potenciale té financimit, té cilat mund té pérfshijné fondet publike kombétare, burimet
ndérkombétare (BE, Banka Europiane e Investimeve, etj.) dhe financime private, dhe ndérmarrin veprimet e
nevojshme pér té siguruar financim nga kéto burime pér investim né mjetet e lévizshme, né teknologjité novatore
dhe né rrjetin e performancés sé larté.

Neni 10
Komunikimet

Komiteti drejtues asiston secilén nga Palét té hartojé njé plan promovues pér té rritur kujdesin pér
rrjetin e performancés sé larté dhe té sigurojé mbéshtetje politike, publike dhe financiare pér iniciativat dhe
masat e ndérmarra brenda kuadrit t& késaj Marréveshjeje. Pér kété géllim, Palét dhe autoritetet kombétare té
hekurudhave i sigurojné komitetit drejtues té dhénat e kérkuara statistikore, vézhguese, teknike, financiare dhe
operacionale.

Neni 11
Dispozitat pérfundimtare

Marréveshja hyn né fuqi datén kur té paktén dy té tretat e Paléve té kené njoftuar depozitarin, népérmjet
rrugéve diplomatike, né lidhje me pérfundimin e procedurave pérkatése té brendshme.

Qeveria e Bullgarisé vepron si depozitare pér kété Marréveshje.

Dispozitat e késaj Marréveshjeje mund té amendohen nése njéra nga Palét e kérkon kété me shkrim.
Amendimet e propozuara diskutohen dhe finalizohen né komitetin drejtues dhe mé pas konkludohen nga
marréveshja e té gjitha Paléve. Secili prej kétyre mendimeve do té hyjé né fugi sipas procedurés sé parashtruar
né paragrafin e paré té kétij neni.

Ministrité pérgjegjése pér bashkérendimin e aktiviteteve té transportit té shteteve fginje mund té
aplikojné pér té qené pjesé e késaj Marréveshjeje, me ané té dorézimit té njé kérkese komitetit drejtues. Me voté
unanime, komiteti mund té pranojé kérkesén pér té aderuar né Marréveshje. Pas késaj, data e aderimit té saj né
Marréveshje do té jeté data e marrjes népérmjet rrugéve diplomatike e njoftimit ndaj depozitarit, né lidhje me
pérfundimin e procedurave pérkatése té brendshme.

Béré né Selanik mé 4 maj 2006, né njé kopje origjinale né gjuhén angleze.
Pér Palét e késaj Marréveshjeje:



Z. Lulzim Basha Firma
Ministér i Transportit, Punéve Publike
dhe Telekomunikacionit

Z. Branko Dokic Firma
Ministér i Komunikacionit dhe Transportit

Z. Petar Vassilev Mutafchiev Firma
Ministér i Transportit

Z. Bozidat Kalmeta Firma
Ministér i Detit, Turizmit, Transportit

dhe Zhvillimit

Z. Xhemali Mehazi Firma
Ministér i Transportit dhe Komunikacionit

Z. Michael Liapis Firma
Ministér i Transportit dhe Komunikacionit

Z. Septimiu Buzasu Firma
Sekretar i Shtetit i Ministrisé sé
Transportit, Ndértimeve dhe Turizmit

Z. Vuk Draskovic Firma
Ministér i Punéve té Jashtme

Z. Rados Sucur Firma
Zv.ministér i Ministrisé sé Punéve
Detare & Transportit

Z. Binali Yildirim Firma
Ministér i Transportit

Z. Miron Gagauz Firma
Ministér i Transportit dhe Ekonomisé
Rrugore

Kopje e vértetuar
Emilena POPOVA
Drejtor, Drejtoria e Legjislacionit Ndérkombétar
Ministria e Punéve té Jashtme e Republikés sé Bullgarisé
Firma, Vula

